
«АРХЕАЛОПЯ I НУМІЗМАТЫКА БЕ­
ЛАРУСЬ, ацнатомная галіновая энцы - 
клапедыя. Падрыхтавана і выдадзена 
выд-вам «Беларуская Энцыклапедыя» ў 
1993. У сістэматызаваным выглядзе і 
алфавітным парадку ў ёй падаюцца 
звесткі па гісторыі бел. археал. і 
нумізматычнай навукі. Аб’екты апісан- 
ня —  выяўленыя на працягу апошніх 
250 гадоў археолагамі розных краін 
помнікі матэрыяльнай культуры далёкіх 
продкаў беларусаў, усе манеты і боны, 
што хадэілі на тэр. Беларусі. Уключае 
аглядныя нарысы па бел. археалогіі і 
нумізматыцы і больш за 2,3 тыс. энцы- 
клапедычных артыкулаў; спіс л-ры  
(1756 назваў) на бел., рус., англ., поль- 
скай, ням., італьян., літ., чэш скай, 
швед, і інш. мовах. Артикулы ілюстра- 
ваны здымкамі, картамі, планамі, схе­
мам!. В.К.Шчэрбін.

АРХЕАЛОПЯ МУЗЫЧНАЯ, галіна 
музычна-гістарычнай навукі, якая рас- 
працоўвае праблемы музычнай куль­
туры старажытнага свету на аснове ар­
хеал. матэрыялаў; частка агульнай 
археалогіі. С ярод археал. матэрыялаў 
муз. інструменты (або іх фрагменты) з 
каменю, косці, гліны, металу, помнікі 
стараж. выяўл. мастацтва з муз. сюжэ- 
тамі (наскальныя малюнкі, фрэскі, ка­
менная і гліняная скульптура). Пачы- 
нальнік А.м. —  ням. музыказнавец і 
этнограф К .Закс (1930— 40-я г.). На- 
конт зместу, межаў і магчымасцяў А.м. 
існуюць розныя погляды. Адны даслед- 
чыкі (Я.Браўда, Расія) абмяжоўваюць яе 
вывучэннем аб’ектаў муз. матэрыяльнай

культуры (муз. інструментаў), іншыя 
(Закс, рус. музыказнавец М .Ф індэйзен) 
паш ыраю ць яе і на даследаванні 
рэліктавых узораў нар. музыкі, 
помнікаў нотнага пісьма стараж. эпох. 
На Беларусі даследаванні па А.м. вя- 
дуцца ў межах агульнай археалогіі.

Літ<: С а д о к о в  Р .  Археологические 
источники в изучении музыкальной культуры 
древнего мира / /  Народные музыкальные и н ­
струменты и инструментальная музыка: Сб. 
статей и материалов. М., 1987. Ч. 1; Археало- 
гія і нумізматыка Беларусі: Энцыкл. Мн., 
1993. С. 93— 94, 446. І.Дз.Назіна.

АРХЕАЛбгіЯ пбмН ІК А Ў  АРХІТЭ-
КТУ РЫ , галіна археалогіі, якая вызна- 
чае месцазнаходжанне рэш ткаў загіну- 
лых або значна нераробленых помнікаў 
архітэкгуры, вывучае іх, аднаўляе 
планы і, па магчымасці, рэканструюе 
фасады і асн. аб’ёмы помнікаў у цэлым.

Да 19 ст. манум. архітэкгуру вывучалі 
гісторыкі архітэктуры і мастацгвазнаўцы, ар­
хеал. даследаванні мелі дапаможны характар. 
У 1820—40-я г. ў Зах. Еўропе, у канцы 19 — 
пач. 20 ст. ў Расіі пачаліся навук. даследа-

ванні арх. помнікаў. У 1930— 40-я г. вылучы- 
лася ў асобную галіну археалогіі. У пасля- 
ваен. гады распрацавана методыка археал. 
вывучэння арх. аб’ектаў, праводзіцца сумес- 
нае іх даследаванне аб’яднанымі экспедыцы- 
ямі археолагаў, архітэктараў-рэстаўратараў, 
гісторыкаў архітэктуры і мастацтвазнаўцаў.

Н а Беларусі перш ы я археал. даследа- 
ванні арх. пом ніка зроблены невяд. ар- 
хеолагам у 1790-я г. ў Полацку, у вы- 
ніку якіх раскапаны  падмуркі храма- 
трыконха Бельчыцкага Барысаглебскага 
манастыра 12 ст. У 1-й пал. 19 ст. пра- 
водзілася візуальнае мастацтвазнаўчае і 
гіст. архіўнае вывучэнне помнікаў 
архітэктуры. Рус. і польск. даследчыкі 
абследавалі шмат помнікаў, зрабілі іх 
пач. абмеры, вывучалі буд. матэрыялы і 
сістэмы муровак, сабралі вял. факта- 
лагічны матэры ял па гісторыі бел. 
архітэктуры і спрабавалі яго крытычна 
асэнсаваць. Часам  даследаванні спалу- 
чаліся з рамонтна-рэстаўрацы йны мі ра­
ботам!. А.п.а. актывізавалася ў канцы 
1920— 1-й пал. 1930-х г. (працы І.Хозе- 
рава, М .Ш чакаціхіна). На высокім на­
вук. узроўні праведзены раскопкі по-

Да арт. А рхеалогія  помнікаУ архітэктуры. Му-
роўка Гродзенскай Барысаглебскай царквы. 12 ст.

лацкіх арх. помнікаў 12 ст., што дазво- 
ліла вылучыць іх у самастойную 
Полацкую школу dowiidcmea. У паслява- 
енны перыяд раскопкі М.Вароніна, 
М.Каргера, П .Рапапорта, В.Булкіна далі 
магчымасць па-новаму ўбачыць і ра- 
стлумачыць складаны я працэсы  станаў- 
лення і развіцця архітэкгуры зах. зямель 
Стараж. Русі. 3 канца 1960-х г. пачаліся 
раскопкі помнікаў 13— 18 ст., вынікі іх 
надрукаваны ў працах М .Ткачова і

Археаптэрыкс.

М .М алеўскай. У апош ні час ш ырока 
вывучаецца культавая і грамадзянская 
архітэкгура эпохі Адраджэння і барока 
(раскопкі І.Чарняўскага, З.П азняка, 
А.К>шінярэвіча і інш .).

Літ.: М и х а й л о в с к и й  Е.В. Реста­
врация памятников архитектуры. М., 1971; 
Р а п п о п о р т  П .А  О методике археологи­
ческих раскопок памятников древнерусского 
зодчества / /  Краткие сообщения Ин-та ар­
хеологии АН СССР. М., 1973. Вып. 135; 
Т р у с о в  О.А Памятники монументаль­

ного зодчества Белоруссии XI—XVII вв.: Ар- 
хиг.-археол. анализ. Мн., 1988. А.А.Трусаў.

АРХЕАЛОПЯ ЦАРКОЎНАЯ, багаслоў- 
ская ды сцы пліна, якая  займаецца по- 
шукам і вы вучэннем рэчаў і помнікаў, 
звязаных з гісторыяй хрысціянскай 
царквы. Прадметам А ц . з ’яўляецца та- 
ксама аднаўленне і апісанне геагр., 
побытавага і інш. фону, на якім адбы- 
валіся біблейскія падзеі. Выкладаецца ў 
духоўных навуч. установах пац назвай 
«Царкоўная археалогія ў сувязі з гісто- 
ры яй хрысціянскага мастацтва». Трэба 
адрозніваць А.ц. ад т.зв. «Археалогіі 
біблейскай», мэта як о й  на аснове ар­
хеал. раскопак  на тэр. стараж. П алес- 
ціны, М есапатаміі, Егіпта, М іжземна- 
мор’я даказаць м іфалагічны характар 
біблейскіх сказанняў, асобных тэкстаў і 
сюжэтаў Старога і Н овага Запаветаў.

АРХЕАМАГНЕТЬІЗМ, гл. Палеомагне­
тизм.

АРХЕАПТЭРЫКС, а р х е о р н і с ,  
п е р ш а п т у ш к а  (Archaeopteryx), 
самы стараж. вы мерлы  род птуш ак 
падкл. яшчарахвостых птушак. 1 від —  
A.lithographica. Назва дадзена па адбітку 
пяра, знойдзены м  у 1860 у верхня- 
юрскіх (цітонскіх) літаграфічных слан ­
цах Золенгоф ена (Бавары я, Германія). 
У 1861 там  знайш лі і перш ы няпоўны  
яго шкілет з адбігкамі п ер ’я. Вядома 5 
шкілетаў; 1 экз. (берлінскі) апісаны пад 
назвай археорніс, але ён  ідэнтычны з А.

Памерамі з голуба, меў дзюбу з канічнымі 
зубамі, 3 свабодныя пальцы на крылах, доўгі 
хвост з 20 пазванкамі. Мяркуюць, што А  пе- 
ралятаў з дрэва на дрэва, пріы гэтым выкары- 
стоўваў пальцы крылаў, або бегаў па зямлі і 
зрэдку пералятаў на невял. адлегласці. Мар- 
фалогія А  пацвярджае філагенетычныя сувязі 
паўзуноў і птушак. Мяркуюць, што А  —  
прамы продак птушак, які паходзіць ад тэра- 
подных дыназаўраў ці ад псеўдазухій.

АРХЕАПТЭРЫКСАВАЯ ФЛОРА, існа- 
вала ў познім дэвоне. Зм яніла 
ксілафітавую флору. Вылучана па зн а- 
ходках у Еўразіі, П аўн. Амерыцы, Аў- 
страліі. Н а  Беларусі прадстаўнікі А.ф. 
выяўлены на ПдУ, у П ры пяцкай упа- 
дзіне ў  адкладах позняга фамену (азёр- 
ска-хаванскія слаі). Складалася з папа- 
рацепадобных, дзеразовых і членіста- 
сцябловых, у канцы  дэвону з ’явіліся 
прымітыўныя голанасенныя (птэрыдас- 
пермы) расліны . Развіваліся сумчатыя 
грыбы і нематафіты. Складам і разна-

